Jaorverslaag

In de raodsvergadering van 13-5-1974 woorte inkele punte bespraoke, die nao ein
jaorvergadering gewoén zien, nl. de functies verdeile. Vice veurzitter Louis Borremans,

1¢ sikkertaris Toén Smits, 1° penningmeister Lei Seelen, 2¢ sikkertaris Sjraar van den Broek,
2¢ penningmeister Jan Peters, seremoniemeister Gerard Seelen, Chef de Protokol Gijs van den
Broek, en Hofsjefeur Jan Christis. Veurzitter Pers- en Propagandakemissie Louis Borremans,
Veurzitter Joekskemissie Gerard Seelen, Veurzitter Technische Kemissie Joep Kleuskens.

Ouk woort bespraokein in welke volgorde wae zal aaftraeje;
1975 Pieter Ebus, Gijs van den Broek en Sjraar van den Broek.
1976 Lei Seelen, Louis Borremans en Sjeng Vullings

1977 Joep Kleuskens, Gerard Seelen en Frans Huberts.

1978 Hay Maas, Toén Smits, Jan Peters en Jan Christis.

't Leejebestand is 250 leeje en 49 op de wachliés.

Op 6 juni 1974 woort eine discussieaovend gehalde euver 't meido6n aan de Venlose Jocus
optoch. D’r woort ein kemissie samegesteld, die heej aan ging werke. De belangstelling veur deze
aovend waas nOw neet zoé denderend, 7 dames en 15 hiére, waovan 9 raodsleeje. Onder alle
aanwezige ware 4 leeje die me neet as vaste meiwerker kint beschouwe. Nao deez bespraeking
woorte de aktiviteite stilgelag wies midde augustus.

Ondertdsse meus er ein sirkulaire oét um de aandach te vestige op de leedjesaovend op 14
september. Veur deze aovend krege weej nege inzendinge.Ouk woort d'r iets niejs ingeveurd, nl.
de applausmaeter. D'n oétslaag van de leedjesaovend waas; 1¢ Zoé zien ze, van Frans Verhofstad.
2¢ ‘Waat ik neet laote kan’ van Jeu Titulaer. 3¢ ‘De Blaoskepel’ van Baer v.d.Meij en 4¢ ‘Beej 6s
mooder’ van Joep Linssen. Heejnao volgde einen houp repetisies veur de opname van de plaat.

Op 21 september woort weer ens taege de Berg en Bos Boys gevoetbald. Met deze tak van sport
geit 't slech beej 6s, want weej meuste opnie 't luétje legge.

Op 12 oktober woort de kienaovend gehalde. Deze woort ens op ein andere menier gehalde. Me
kos 't gewich van de kdmplete Raod van EIf raoije, 't aantal erte in ein fles en de koste van ein
laevesmiddele-mand. D'r kwame gekke dinger oét de bus. De minse hadde eine zwaore dunk van
de raod, nl. 10.950 kg.

Twiej aktiviteite kwaame weer tegeliék. Op d’'n daag van 0s iérste zitting woort ouk weer de plaat
opgenaome. 's-Morges um 8.00 oor (vruég veur eine vreeje zaoterdaag) reej eine karavaan van
auto’s nao Wiért um de leedjes op te neme.

De iérste zitting waas weer good. 't Hoégtepunt waas 't aaftraeje van Prins Sjeng d’'n Iérste en zien
adjudante Herm en Thei. De stamtaofel van de Kraal kwaam binne um Sjeng Vullings weer op te
eise. Weej zien blié det zeej um ein jaor aan 6s hebbe wille aafstaon.



Net veur Sinterklaos krege weej de nieje vastelaovesplate binne, waovan weej d'r 500 besteld
hadde en die néw hielemaol oétverkoch zien.

In 't nieje jaor ging alles vlot achterein. Op 11 jannewarie 1975 waas al d'n Prinsebal. De
verbazing waas groet wie daen aovend twiej pliessies binnekwame met 3 reizigers. Zeej meuste
ouk nog in 't piepke blaoze. Dao kwaam dan Prins Wil (Seelen) d'n Iérste en zien adjudante Hay
(Maas) en Piet (Beckers) te veurschien. Ouk de offisjele resepsie van dit trio waas geslaag. Os
residensie waas weer aafgelaaije vol.

Heejnao kwaam weer eine drokke tiéd. Bezeuke bringe en/of resepsies beejwoéne. 't Waere
d’r idder jaor miér zoédet we in de toekdms op bepaolde daag verlof motte neme um 't allemaol
aaf te kinne werke.

Op 1 fibberwarie volgde de twiéde zitting die weer ziér good waas, maar ein bietje oétleep. Ouk
deze aovend, al waas 't dan hiél laat, krege we bezeuk van de Jocus Prins met zien adjudante. Dit
is haos waal ein tradisie gewaore det deez minse 6s bezeuke.

Op 5 fibberwarie de bejaardenaovend wao weej met 6s eige minse d’'n aovend verzorgde. Ouk
inkele bejaérde deeje mei en me kos nao aafloup zegge det 't eine geslaagde aovend waas.

Daonao kwame de dreej dolle daag. Op zondaag bez6chte weej de offisjele resepsie van de
Jocusprins en ouk daen daag woort de kindermiddaag gehalde. 't Is gebleke det dit eine geschikde
middaag is. Van alle kante waas me d’reuver te spraeke. 't Orkes waas d'r ouk en Sjaak Sieben
as clown haet de kinder weite te vermake.

De jeugvastelaovend in 't jeughoés op de Maagdenberg woort bezbch. Dit is inmiddels ouk ein
tradisie gewaore.

Op vastelaovesmaondaag ware ze al vruég aan 't Schmienke. In de veurgaonde tiéd waas me drok
bezig um alles klaor te kriége veur d'n optoch van Jocus. Zo'n 100 groéte en kleine ginge d'r mei in
d’'n optoch verkleid as wienbol. 't Waas ein fantastisch gezich wie zeej euver de rotonde lepe.
Heejop kwame al direk gooije reakties op, zoé van: Néw ik det gezeen heb, heb ik d’'n optoch al
gezeen. 't Bleek later det 't ziér in de smaak veel. De vors van Jocus belde persoénlik nao d'n
Maagdenberg um 0s te felisitere met d’'n Iérste priés, want dae hadde weej gewonne.

Op vastelaoves-dinsdaagmorge meuste weej al vruég op um as tillevisie-sterre op te traeje. VVV-
03 had 6s nl. oétgenuégdig veur 't beejwoéne van 't TROS-penaltytrappen. Weej ware nogal bang
det de oétzending op 19 fibberwarie ein Hollands aksent kreeg. Weej hadde aan de TROS 6s winse
kinbaar gemak en volges de oétzending haet me zich dao strik aan gehalde. D’r waas dan ouk niks
Hollands beej.

Met ein sneltreinvaart beej ateljee v.d.Broek umkleije en nao St Clara um de prinses van eur te
bezeuke. Daonao woort 't hoégtiéd um nao de Venlonazaal te gaon nao 't Broédspaar van de
Ruiterclub Venlo.

‘s-Aoves um twelf oor woort de Wienvlag offisjeel gestreke en waas eine hiele drokke tiéd
veurbeej.

Op 8 maart woort weer de Ald-Prinsebal gehalde, dae weer good geneump meug waere en
doorging wies in de late eurkes.

Aan ‘'t ind van dit verslaag, wil ik 6zze veurzitter bedanke veur alles waat hae 't adfgeloupe jaor
haet gedaon um de vereiniging vaerder te laote bleuije. Ouk alle minse die meigeholpe hebbe um

dit seizoen weer te doon slage, hiel hertelijk bedank.

Venlo 19 april 1975



Toén Smits, sikkertaris.



